
SAZETAK

Digitalna transformacija obrazovanja u Bosni i Hercegovini suocava se s izazovima nejednakog
pristupa IKT infrastrukturi, posebno u domacinstvima s nizim prihodima i ruralnim podruc-
jima. Analiza podataka pokazuje da Cetvrtina domaéinstava nema racunar ili internet, $to po-
goduje obrazovnoj iskljucenosti. IstraZivanje otkriva jake korelacije izmedu socio-ekonomskog
statusa i digitalne opremljenosti, naglasavajuci potrebu za politikama inkluzije, subvencijama
i razvojem infrastrukture. Rad zakljucuje da jedinstveni IKT standardi i uskladivanje s EU ci-
ljevima kljucni su za smanjenje jaza.

ABSTRACT

The digital transformation of education in Bosnia and Herzegovina faces challenges stemming

from unequal access to ICT infrastructure, particularly among low-income households and ru-
ral areas. Data analysis reveals that one in four households lacks a computer or internet access,
contributing to educational exclusion. The research identifies strong correlations between so-
cio-economic status and digital readiness, highlighting the need for inclusive policies, subsidies,
and infrastructure development. The paper concludes that unified ICT standards and alignment
with EU goals are essential to reducing the digital divide.

UVOD

Digitalna transformacija obrazovanja predstavlja jednu od klju¢nih komponenti savre-
menih obrazovnih politika na globalnom nivou. Brz razvoj digitalnih tehnologija i njiho-
va sveprisutnost u drustvu znacajno su uticali na redefinisanje pristupa ucenju, poucava-
nju i organizaciji obrazovnog procesa (European Commission, 2024). Pandemija bolesti
COVID-19 dodatno je akcelerirala potrebu za hitnim prelaskom na ucenje na daljinu i
hibridne oblike obrazovanja, §to je dovelo do povecane zavisnosti obrazovnih sistema od
informacijsko-komunikacionih tehnologija (IKT). U tom kontekstu, IKT su se profilisale
ne samo kao sredstvo o¢uvanja kontinuiteta obrazovanja, ve¢ i kao indikator duboko uko-
rijenjenih drustvenih i ekonomskih nejednakosti.

U kontekstu Bosne i Hercegovine, digitalizacija obrazovanja dodatno je naglasila po-
stojece strukturne slabosti, narocito u pogledu pristupa IKT opremi i internetskoj infra-
strukturi u domacinstvima. Prema podacima Agencije za statistiku Bosne i Hercegovine,
Cetvrtina domacdinstava nema pristup ra¢unaru niti internetu. Ove disproporcije posebno
su izrazene u domacinstvima sa nizim prihodima, u ruralnim sredinama i medu ranjivim
kategorijama stanovnistva. Sli¢ni nalazi potvrdeni su i tokom pandemije, kada je prema
procjenama UNICEF-a viSe od 9.700 ucenika i preko 500 nastavnika ostalo bez mogu¢nosti
pristupa digitalnim alatima i internetu (UNICEEF, 2021). Ove okolnosti ukazuju na urgen-
tnu potrebu za sistemskim i institucionalnim odgovorima koji uklju¢uju standardizaciju
IKT infrastrukture u obrazovnim ustanovama i domacinstvima.

Na nivou Evropske unije, pitanja digitalne pismenosti, dostupnosti infrastrukture i os-
posobljavanja nastavnika postavljena su kao klju¢ni strateski prioriteti u okviru Agende
digitalne dekade do 2030. godine (European Commission, 2024). Prema pomenutom iz-
vjestaju, drzave ¢lanice pozvane su da obezbijede 100% pristup brzom internetu i digital-
nim udionicama za osnovne $kole, kao i da razviju efikasne politike kontinuiranog profe-
sionalnog razvoja za nastavnike u digitalnom kontekstu. Ova preporuka ima relevantnost
i za Bosnu i Hercegovinu, s obzirom na njenu kandidaturu za clanstvo u EU i teznje ka
uskladivanju sa evropskim obrazovnim standardima.

U tom smislu, inicijative medunarodnih organizacija, poput UNICEF-a i UNESCO-a,
koje su kroz projekat “Osmislimo obrazovanje ponovo” ukazale na vaznost definisanja mi-
nimalnih IKT standarda, predstavljaju polaznu osnovu za smanjenje digitalnog jaza u BiH.
Projektne aktivnosti ukljuc¢uju formiranje radnih grupa sa obrazovnim vlastima, izradu
preporuka o minimalnim IKT standardima za obrazovne institucije, evaluaciju postojece
infrastrukture, te partnerstvo sa privatnim sektorom u cilju osiguravanja pristupa¢ne opre-
me (UNESCO & UNICEEF, 2022).

S obzirom na visoku decentralizaciju obrazovnog sistema u BiH, uspostavljanje uni-
formnih IKT standarda predstavlja klju¢ni izazov, ali i nuznost za osiguranje jednakih
obrazovnih Sansi za sve ucenike, nezavisno od njihove teritorijalne, ekonomske ili soci-
jalne pozadine.

Cilj ovog rada jeste da istrazi znacaj pristupa osnovnim IKT standardima u domacin-
stvima kao fundamentalnom preduslovu za digitalizaciju obrazovanja u BiH, te da ispita
potencijal ove mjere u kontekstu smanjenja digitalnog jaza. Specifi¢ni ciljevi ukljucuju:
analizu trenutnog stanja IKT infrastrukture u domacinstvima u BiH; ispitivanje poveza-
nosti izmedu socio-ekonomskog statusa domacinstava i pristupa IKT opremi; evaluaciju

postojecih politika i preporuka koje se odnose na IKT standarde u obrazovanju; i formu-
laciju prijedloga za unapredenje implementacije digitalnih obrazovnih politika u nacio-
nalnom kontekstu.

Polazna hipoteza rada je da nepostojanje jedinstvenih IKT standarda znacajno dopri-
nosi digitalnom jazu u BiH, te da postoji statisti¢ki znac¢ajna povezanost izmedu socio-eko-
nomskog statusa domacinstava i pristupa IKT resursa.

METODOLOGIJA RADA

Istrazivanje u ovom radu se temelji na kvantitativhom pristupu, s ciljem analize do-
stupnosti i distribucije IKT u domacinstvima u Bosni i Hercegovini, posebno u kontekstu
obrazovanja. Primarni fokus jeste identifikacija faktora koji uti¢u na postojanje digitalnog
jaza, kao i evaluacija uticaja socio-ekonomskih determinanti na pristup IKT resursima u
periodu od 2020. do 2024. godine.

Kao osnovni izvori podataka koristeni su godi$nji izvjestaji Agencije za statistiku BiH
(BHAS) o upotrebi informaciono-komunikacionih tehnologija u domacinstvima, koji su
javno dostupni putem zvani¢ne web stranice (Agencija za statistiku BiH, 2024). Ovi izvje-
$taji obuhvataju podatke iz anketa koje se provode na nacionalno reprezentativnom uzor-
ku domacdinstava, a uklju¢uju informacije o pristupu internetu, posjedovanju racunara,
digitalnim vjestinama i na¢inu kori$tenja IKT resursa. Dodatno, u analizu su uklju¢eni
izvjestaji medunarodnih organizacija UNICEF-a i UNESCO-a, koji se odnose na digitali-
zaciju obrazovanja u BiH, s posebnim fokusom na ranjive grupe i institucionalne izazove
(UNICEE 2021; UNESCO & UNICEE, 2022).

Pored navedenog, istrazivanju je dodana i komparativna dimenzija kroz uklju¢ivanje
nalaza iz izvje$taja Evropske komisije ,Report on the State of the Digital Decade 2024 koji
pruza sistematizovane podatke i preporuke o stanju digitalne transformacije u obrazovanju
na nivou Evropske unije. Ovaj dokument omogucava uporedivanje napretka BiH sa ciljevi-
ma definisanim u okviru Digitalnog kompasa 2030, te nudi smjernice za procjenu relevan-
tnosti domacih politika u odnosu na evropske standarde (European Commission, 2024).

Podaci su analizirani metodom desk istrazivanja, uklju¢ujuéi sekundarne izvore kao
$to su statisticki izvjestaji, policy dokumenti i prethodne akademske studije. Na ovaj nacin,
istrazivanje omogucava sveobuhvatnu evaluaciju dostupnosti IKT infrastrukture u obra-
zovnom kontekstu u BiH, uz uvazavanje regionalnih i evropskih razvojnih okvira.

TEORIJSKI OKVIR I PREGLED LITERATURE

Digitalna transformacija obrazovanja predstavlja jedno od klju¢nih pitanja savremenih
obrazovnih politika i teorija razvoja, a njen znacaj dodatno dolazi do izrazaja u kontekstu
pristupa IKT resursima i njihove integracije u nastavni proces. U slu¢aju Bosne i Hercego-
vine, digitalna transformacija suocava se sa specifi¢cnim izazovima koji proisti¢u iz decen-
tralizovane obrazovne strukture, izrazenih regionalnih razlika i prisutne socio-ekonomske
nejednakosti (UNESCO, 2022; UNDP, 2022).

Teorijski okvir istrazivanja zasniva se na institucionalnim analizama, empirijskim stu-
dijama i politikama koje tretiraju pitanja digitalnog jaza, dostupnosti IKT infrastrukture
i obrazovne inkluzije. Jedan od najrelevantnijih izvora u tom kontekstu je UNESCO-ov
izvjestaj ICT in Education Policy Review: Bosnia and Herzegovina (2022), koji pruza sve-

99



Zbornik radova

obuhvatnu analizu postojeéih politika digitalizacije obrazovanja u BiH. Izvjestaj ukazuje
na fragmentiranost institucionalnog okvira, pri ¢emu entiteti i kantoni samostalno kreira-
ju i provode obrazovne strategije, $to rezultira zna¢ajnim razlikama u pristupu i kvalitetu
digitalne infrastrukture medu regijama. Preporuke UNESCO-a naglasavaju potrebu za
horizontalnim i vertikalnim uskladivanjem politika, unapredenjem kapaciteta nastavnog
kadra i standardizacijom pristupa digitalnim alatima u obrazovnim ustanovama (UNES-
CO, 2022).

Sli¢no tome, Agi¢, Milovanovi¢ i Dus$ani¢ Gaci¢ (2024) isti¢u da digitalna transforma-
cija zahtijeva sveobuhvatan i sistemski pristup koji nadilazi puko uvodenje tehnologije, te
ukljucuje institucionalne reforme, promjene u obrazovnoj paradigmi i razvoj digitalnih
kompetencija kod nastavnika i u¢enika. Autori naglasavaju da digitalizacija mora biti in-
tegrisana u $iri drustveni i ekonomski kontekst kako bi se omogucilo odrzivo koristenje
tehnologije u obrazovanju.

Pandemija COVID-19 dodatno je intenzivirala probleme digitalne nejednakosti, $to
potvrduju nalazi UNDP-a (2022). Njihovo istrazivanje o dostupnosti online obrazovanju
u kriznim uslovima pokazuje da su socijalni faktori, poput prihoda domacinstva, obra-
zovanja roditelja i mjesta prebivali$ta, imali odlu¢ujuéi uticaj na sposobnost uc¢enika da
ucestvuju u nastavi na daljinu. Uéenici iz siroma$nijih domacinstava, posebno u ruralnim
podrugdjima, suocavali su se sa nedostatkom uredaja, internet konekcije i podrske iz ku¢-
nog okruzenja (UNDP, 2022; Rustempasi¢, 2021). Ovi nalazi potvrduju viSedimenzionalni
karakter digitalnog jaza, koji se manifestuje kao kombinacija tehnoloskih, ekonomskih i
drustvenih barijera.

Izvjestaj UNICEF-a (2024) pruza dodatne uvide kroz analizu spremnosti visokoskol-
skih ustanova u BiH na digitalnu transformaciju. Klju¢ni izazovi identifikovani u ovom
dokumentu uklju¢uju slabo razvijenu tehnicku infrastrukturu, nepostojanje sistematskih
obuka za akademsko osoblje, te neuskladen institucionalni odgovor na potrebe digitalnog
obrazovanja. Izvjestaj jasno ukazuje na potrebu za strateSkim planiranjem razvoja e-ucenja,
unapredenjem digitalnih kompetencija i izradom nacionalnog okvira za digitalnu transfor-
maciju visokoskolskog sektora (UNICEE, 2024).

Doprinos teorijskom okviru daje i rad Pokec i saradnika (2024), koji uvode koncept
digitalne isklju¢enosti kao socioloski konstrukt koji reflektuje Sire obrasce marginalizacije.
Autori tvrde da pristup digitalnim tehnologijama ne garantuje automatski ukljucivanje, jer
se digitalna isklju¢enost ogleda i u na¢inu kori$tenja tehnologije, nivou digitalne pismeno-
sti i institucionalnoj podrsci. Ovaj pristup je posebno relevantan za BiH, gdje digitalni jaz
Cesto korelira sa geografskim i socio-ekonomskim nejednakostima.

Takode, relevantna literatura medunarodnih organizacija kao $to su OECD (2021) i
Svjetska banka (2020) isti¢e potrebu za razvojem inkluzivnih digitalnih politika koje ciljano
adresiraju potrebe ranjivih kategorija, uklju¢ujuéi djecu sa smetnjama u razvoju, pripadni-
ke manjinskih zajednica i djecu iz siromasnih ili ruralnih sredina. Preporucuje se kombi-
nacija infrastrukturnih ulaganja, digitalne edukacije i mjera socijalne inkluzije, kako bi se
digitalna transformacija provodila na nacelima pravednosti i jednakih $ansi.

Pregled literature potvrduje postojanje viSeslojnog digitalnog jaza u obrazovnom si-
stemu BiH, koji je ukorijenjen u institucionalnim, ekonomskim i drustvenim strukturnim
ograni¢enjima. U tom kontekstu, teorijska podloga ovog rada omogucava interpretaciju
kvantitativnih podataka kroz prizmu drustvene nejednakosti i diferencijalnog pristupa IKT

resursima, ¢ime se stvaraju osnove za oblikovanje preporuka koje su zasnovane na stvarnim
izazovima i potrebama obrazovnog sistema u BiH.

DIGITALNA TRANSFORMACIJA I PRISTUP IKT-U U
DOMACINSTVIMA U BIH

Digitalna transformacija predstavlja klju¢an faktor ekonomskog razvoja, obrazovanja
i drustvene inkluzije u savremenim drustvima. Evropska unija, kroz izvjestaj State of the
Digital Decade 2024, postavlja strateske ciljeve u oblasti digitalizacije sa naglaskom na Cetiri
klju¢ne oblasti: digitalne vjestine, digitalne infrastrukture, digitalizaciju javnih usluga i di-
gitalnu transformaciju preduzecéa (European Commission, 2024). Izvjestaj naglasava potre-
bu za inkluzivnim pristupom digitalnim tehnologijama i ukazuje na izazove koji se odnose
na neravnomjeran pristup digitalnim resursima medu razli¢itim drustvenim grupama.

U kontekstu Bosne i Hercegovine, dostupni podaci Agencije za statistiku BiH ukazuju
na postepeno unapredenje digitalne opremljenosti domacinstava, ali i na prisustvo znacaj-
nog digitalnog jaza izmedu odredenih kategorija stanovnistva (Agencija za statistiku BiH,
2024). Istrazivanja su sprovedena metodom troetapnog stratifikovanog slu¢ajnog uzorka,
¢ime je obezbijedena reprezentativnost rezultata na nacionalnom nivou.

U periodu 2020-2024. godine, ukupno je anketirano 40.256 domacinstava, sa godis-
njim rasporedom i odzivima kako slijedi:

Tabela 1: Anketirana domacinstva o upotrebi IKT

Godina Anketirana domacinstva Odziv (%) Valjani uzorak
2020. 8.165 79,1% 6.457
2021. 8.110 78,8% 6.393
2022. 8.167 80,8% 6.603
2023. 7.990 82,1% 6.557
2024. 7.824 77,7% 6.083

Ukupna prosje¢na stopa odgovora tokom posmatranog perioda iznosi priblizno 79,7%,
§to osigurava visok stepen pouzdanosti rezultata i omogucava izvodenje pouzdanih zaklju-
¢aka o digitalnoj opremljenosti domacinstava u BiH.

Rezultati istrazivanja pokazuju stabilan porast u posjedovanju ra¢unara u domacinstvi-
ma tokom petogodi$njeg perioda. Posebno se istice razlika u stepenu digitalne opremlje-
nosti izmedu domacinstava sa djecom i onih bez djece. Prema podacima iz 2024. godine,
rac¢unar posjeduje 90,7% domacinstava sa djecom mladom od 16 godina i 55,2% doma-
¢instava bez djece.

Ova razlika ukazuje na izrazen digitalni jaz u zavisnosti od porodi¢ne strukture. Do-
macinstva sa djecom imaju ve¢u potrebu za digitalnim uredajima radi obrazovanja i ko-
munikacije, §to mozZe uticati na prioritetno ulaganje u IKT infrastrukturu.

Analiza podataka potvrduje i postojanje digitalnog jaza po osnovu prihoda, obrazova-
nja i lokacije. Domacdinstva u urbanim sredinama pokazuju viéi nivo digitalne opremljeno-
sti u odnosu na ruralna podrucja. Takode, domacinstva sa vi$im primanjima ¢e§ée posje-
duju vise digitalnih uredaja, uklju¢ujuéi desktop i laptop rac¢unare, tablete i pristup brzom

internetu. Razlike su posebno izrazene u kategoriji mobilnog interneta i brzine pristupa,
$to moze dodatno uticati na obrazovne i ekonomske moguénosti ¢lanova domacinstava.

Podaci ukazuju na potrebu za snaznijom podrskom politike digitalne inkluzije. Pre-
poruke Evropske komisije (2024) jasno isti¢u vaznost promocije digitalnih vjestina kroz
obrazovni sistem, razvoja infrastrukture u nerazvijenim regijama, uvodenja subvencija za
ugrozena domacinstva u cilju olak§avanja pristupa internetu i IKT uredajima.

Uspje$na digitalna transformacija u BiH zahtijeva uskladivanje sa evropskim digitalnim
ciljevima do 2030. godine, uz integraciju mjera koje osiguravaju jednak pristup digitalnim
resursima i uslugama za sve gradane.

DISKUSIJA

Rezultati viSegodi$njih istrazivanja Agencije za statistiku BiH pruzaju vrijedan uvid
u stanje i dinamiku digitalne opremljenosti domacinstava. Analiza prikupljenih podata-
ka ukazuje na pozitivne trendove, ali i na prisutne izazove u domenu digitalne inkluzije.

Tokom perioda 2020-2024. zabiljezen je stabilan rast u posjedovanju ra¢unara u do-
macinstvima u BiH. Ovaj porast mozZe se djelimi¢no objasniti rastu¢om potrebom za di-
gitalnim komunikacijama i obrazovanjem na daljinu, naro¢ito tokom i nakon pandemije
COVID-19. Pandemija je ubrzala proces digitalizacije svakodnevnog Zivota i u¢inila po-
sjedovanje racunara, pametnih telefona i internetske veze nuznim, a ne vi$e opcionalnim.

Uprkos ovim pozitivhim promjenama, ukupna stopa posjedovanja racunara i dalje je
znatno ispod prosjeka Evropske unije (European Commission, 2024). Posebno zabrinjava
podatak da gotovo polovina domacinstava bez djece ne posjeduje ra¢unar, $to ukazuje na
postojanje digitalnog jaza koji je u velikoj mjeri povezan s porodi¢nom strukturom i vje-
rovatno i sa Zivotnim prioritetima domacdinstava.

Analiza pokazuje da prisustvo djece u domadinstvu znacajno uti¢e na odluku o na-
bavci racunara i drugih IKT uredaja. Domacinstva sa djecom pokazuju znatno veéi nivo
digitalne opremljenosti, $to ukazuje na vaznu ulogu obrazovnih potreba u usmjeravanju
potro$nje. Ovaj nalaz je u skladu s ranijim studijama koje pokazuju da roditelji ¢esto pri-
oritetno investiraju u tehnologiju kada je ona u funkciji obrazovanja djece (Livingstone &
Helsper, 2007).

Takode, prisustvo djece moze imati multiplikativni efekat na digitalnu pismenost u do-
macinstvu, jer ¢esto dolazi do transfera znanja i motivacije izmedu generacija. Ovaj efekt
zasluzuje dodatna istrazivanja, naro¢ito u kontekstu medugeneracijskog uéenja i razvoja
digitalnih vjestina u porodi¢nom okruzenju.

Digitalni jaz u BiH nije iskljucivo rezultat nedostatka uredaja, ve¢ i posljedica slozenih
socio-ekonomskih faktora: prihoda, obrazovanja, starosne strukture, kao i urbane ili ru-
ralne lokacije. Domacinstva sa nizim prihodima imaju zna¢ajno manji pristup digitalnim
resursima, $to povecava rizik od socijalne isklju¢enosti. Ova neravnopravnost dodatno se
produbljuje ¢injenicom da pristup digitalnim uslugama (npr. e-obrazovanje, e-zdravstvo,
e-uprava) postaje sve vazniji za puno uce$¢e u savremenom drustvu (van Deursen & Hel-
sper, 2015).

Problem je narodito izrazen u ruralnim sredinama, gdje je pristup brzom internetu i
dalje ogranicen. Ova neravnomjerna dostupnost moze dugoro¢no produbiti ekonomske i
obrazovne nejednakosti medu regijama unutar BiH.

Rezultati sugeriSu da su potrebne snaznije mjere javne politike kako bi se osigurala
digitalna inkluzija za sve drustvene grupe. Preporucuju se ulaganja u infrastrukturu, na-
ro¢ito u ruralnim i slabije razvijenim podruéjima, subvencionisanje pristupa internetu i
rac¢unarske opreme za domacinstva sa niskim primanjima, uvodenje programa digitalne
pismenosti putem formalnog i neformalnog obrazovanja, podsticanje intergeneracijskog
ucenja, gdje djeca i mladi pomazu starijim ¢lanovima domacinstva u savladavanju digital-
nih vjestina. Ovakav pristup je u skladu s ciljevima Evropske digitalne dekade i doprinosi
smanjenju drustvene nejednakosti kroz digitalnu inkluziju (European Commission, 2024).

Tako je istrazivanje obuhvatilo reprezentativan uzorak domacinstava, odredena ogra-
nicenja su prisutna. Naime, kvalitativni aspekti digitalne upotrebe — poput nacina kori-
$tenja interneta, stepena digitalnih vjestina i percepcije korisnika — nisu obuhvaceni. Ta-
kode, istrazivanja se oslanjaju na samoprocjene, §to mozZe uticati na preciznost odredenih
podataka.

Buduca istrazivanja trebala bi ukljuciti dublje analize digitalnih kompetencija, navika
koristenja interneta, kao i uticaja digitalizacije na obrazovne i profesionalne ishode.

ZAKLJUCAK

Digitalna transformacija u Bosni i Hercegovini, iako spora i neravnomjerna, pokazuje
jasne pomake u pogledu pristupa informacijskim i komunikacijskim tehnologijama u do-
macinstvima. Analiza petogodi$njih podataka o upotrebi IKT-a ukazuje na kontinuiran
rast posjedovanja raunara i povezanih uredaja, pri ¢emu posebno vaznu ulogu imaju do-
macinstva s djecom, §to podcrtava obrazovni znacaj digitalne opremljenosti.

Medutim, rezultati takode otkrivaju prisustvo izrazenog digitalnog jaza — kako izmedu
urbanih i ruralnih sredina, tako i medu domacdinstvima razli¢itih socio-ekonomskih pro-
fila. Domacinstva s nizim prihodima, bez djece ili sa starijim ¢lanovima ostaju znacajno
manje ukljucena u digitalno drustvo, ¢ime se produbljuju postojece drustvene nejednako-
sti. Ovi nalazi upucuju na potrebu za sveobuhvatnim javnim politikama usmjerenim ka
unapredenju digitalne inkluzije.

Ulaganja u infrastrukturu, subvencionisanje pristupa, edukacija u oblasti digitalnih vje-
$tina, kao i medugeneracijska saradnja predstavljaju klju¢ne mehanizme za prevazilaZzenje
prepreka u pristupu IKT-u. Samo kroz strateski pristup i multisektorsku saradnju moguce
je osigurati da svi gradani BiH, bez obzira na ekonomski ili geografski polozaj, imaju jed-
nake $anse da ucestvuju u savremenom digitalnom drustvu.

Digitalna inkluzija nije samo pitanje tehnoloske opremljenosti, ve¢ i pitanje drustvene
jednakosti, pristupa znanju i dugoro¢nog razvoja. U tom kontekstu, IKT prestaje biti luk-
suz i postaje osnovna potreba - resurs koji mora biti dostupan svima.

